भारत सरकार
गृह मंत्रालय
राज्य सभा
अतारांकित प्रश्न संख्या 1026
दिनांक 29.07.2015/07 श्रावण, 1937 (शक) को उत्तर के लिए
पूर्वोत्तर के विद्यार्थियों के विरूद्ध ऑनलाइन रोष
1026. श्री वैष्णव परिडा:  क्या गृह मंत्री यह बताने की कृपा करेंगे कि :
(क) क्या राजधानी और इसके राष्ट्रीय राजधानी क्षेत्र में पूर्वोत्तर के विद्यार्थियों के विरूद्ध ऑन लाइन रोष बढ़ रहा है;
(ख) क्या इस मामले में पूर्वोत्तर के विद्यार्थीयों/अन्यों द्वारा पुलिस में रिपोर्ट दर्ज की गई  है; 
(ग) यदि हां, तो तत्संबंधी ब्यौरा क्या है; और 
(घ) इस मामले के सामाधान हेतु पूर्वोत्तर राज्यों के विद्यार्थियों तथा अन्यों में पुन: विश्वास बहाल करने के लिए सरकार की क्या कार्य योजना है?
उत्तर 
गृह मंत्रालय में राज्य मंत्री (श्री किरेन रिजिजू)
(क) से  (ग):
दिल्ली पुलिस, गुडगांव पुलिस, गाजियाबाद पुलिस और नोएडा पुलिस को राष्ट्रीय राजधानी क्षेत्र दिल्ली और राष्ट्रीय राजधानी क्षेत्र में पूर्वोत्तर के छात्रों के प्रति ऑनलाइन रोष से संबंधित किसी भी मामले की सूचना प्राप्त नहीं हुई है। तथापि, दिल्ली पुलिस ने वर्ष 2014 में सूचना प्रौद्योगिकी अधिनियम के तहत 04 मामले दर्ज किए थे, जिनमें पीड़ित पूर्वोत्तर राज्यों के थे। मामलों और उन पर की गई कार्रवाई का ब्यौरा अनुलग्नक-क में है।   

(घ):
सरकार ने महानगरों सहित देश के विभिन्न भागों में रहने वाले पूर्वोत्तर क्षेत्र के नागरिकों की सुरक्षा और संरक्षा के लिए विभिन्न कदम उठाए हैं। सभी राज्यों और  संघ राज्य क्षेत्रों को परामर्शी-पत्र जारी करके उनसे पूर्वोत्तर राज्यों के नागरिकों पर होने वाले हमलों से संबंधित घटनाओं से निपटने के संबंध में एक सख्त तंत्र की व्यवस्था करने का अनुरोध किया गया था। इसके अतिरिक्त, दिल्ली पुलिस ने पूर्वोत्तर के लोगों की सुरक्षा के लिए निम्नलिखित पहलें की हैं: 
(1) दिल्ली में पूर्वोत्तर राज्यों के छात्रों और अन्य निवासियों की समस्याओं से निपटने के लिए एक पृथक स्थायी आदेश संख्या 383/2014 जारी किया गया है। 
(2) दिनांक 14 फरवरी, 2014 से एक विशेष हेल्पलाइन संख्या 1093 की शुरूआत की गई है और अब यह नंबर हेल्पलाइन संख्या 100 से भी जोड़ दिया गया है। 
(3) नानकपुरा, दिल्ली में पूर्वोत्तर निवासियों के एक विशेष प्रकोष्ठ ने काम करना आरंभ कर दिया है और इस प्रकोष्ठ में पूर्वोत्तर राज्यों के 25 पुलिस कार्मिक तैनात किए गए हें। 
(4) पूर्वोत्तर राज्य से संबद्ध पुलिस उपायुक्त रैंक के अधिकारी को पूर्वोत्तर क्षेत्र नानकपुरा, नई दिल्ली की विशेष पुलिस इकाई के प्रभारी के रूप में पदनामित किया गया है। 
(5) पूर्वोत्तर छात्रों/निवासियों की सुरक्षा से संबंधित मामलों पर पुलिस कर्मियों को नियमित रूप से जानकारी दी जा रही है। 
(6) पूर्वोत्तर राज्यों के लिए दिल्ली पुलिस के प्रतिनिधियों के रुप में छात्रों और स्वयंसेवियों में से 44 प्रतिनिधि नियुक्त किए गए हैं। उन्हें इस बात का प्रशिक्षण दिया गया है कि संकट के दौरान पूर्वोत्तर राज्यों के पीड़ितों की किस प्रकार से सहायता की जाए। 
(7) संयुक्त पुलिस आयुक्त रैंक के अधिकारी को पूर्वोत्तर राज्यों से संबंधित मामलों के लिए नोडल अधिकारी नियुक्त किया गया है। 
(8) जब और जैसे किसी मामले की सूचना प्राप्त होती है दिल्ली पुलिस तत्काल प्राथमिकी दर्ज करती है और मामले की जांच की जाती है। 

आईटी अधिनियम से संबंधित उन मामलों का ब्यौरा जिनमें पीड़ित भारत के पूर्वोत्तर राज्यों से संबंधित थे:

	क्रम सं.
	प्राथमिकी सं., धारा, तारीख एवं पुलिस थाना
	संक्षिप्त तथ्य 

	1.
	80/14, धारा 507 आईपीसी एवं 66-क आईटी अधिनियम, तारीख 20.10.14 पुलिस थाना सफदरजंग इन्क्लेव
	शिकायतकर्ता बीनालक्ष्मी नेपराम पुत्री नेपराम बिहारी निवासी मकान सं. डी-5/146, प्रथम तल, सफदरजंग इन्क्लेव, नई दिल्ली ने सूचित किया कि लगभग अपराह्न 1.06 बजे उन्हें एक अज्ञात ई-मेल आईडी से उनकी ई-मेल आईडी पर धमकी भरा ई-मेल प्राप्त हुआ जिसमें यह कहा गया था कि ‘पूर्वोत्तर का जो कोई व्यक्ति यहां आएगा उसे जान से मार दिया जाएगा’।  उनकी शिकायत पर एक मामला दर्ज किया गया और जांच की गई। वर्तमान में मामले की जांच की जा रही है। 

	2.
	66/14 धारा 354-घ/509 आईपीसी एवं 66-क आईटी अधिनियम, तारीख 17.08.14 पुलिस थाना सफदरजंग इन्क्लेव
	शिकायतकर्ता लोविना जूटे पुत्री थांग लिन जूटे निवासी प्रथम तल, हुमायूं पुर,  सफदरजंग इन्क्लेव  ने सूचित किया कि अजय शर्मा नामक एक व्यक्ति अश्लील फोन कॉल और संदेश भेजकर उन्हें परेशान कर रहा है और उसने उनकी बहन के नाम से एक फर्जी फेसबुक अकाउंट खोला है।  उनकी शिकायत पर एक मामला दर्ज किया गया और जांच की गई। वर्तमान में मामले की जांच की जा रही है।

	3.
	842/14 धारा 500 आईपीसी एवं 66-क आईटी अधिनियम, तारीख 21.10.14 पुलिस थाना सफदरजंग इन्क्लेव
	शिकायतकर्ता मारिया जोरिनपुली पुत्री पी सी लालहेमा निवासी मकान सं. 140, द्वितीय तल, हुमायूं पुर, सफदरजंग इन्क्लेव, नई दिल्ली ने सूचित किया कि हुजु हेई पिदिन नामक एक व्यक्ति सोशल नेटवर्किंग साइट (फेसबुक) पर उनके भावी पति के बारे में अमर्यादित टिप्पणियां कर रहा है जिससे उनकी और उनके परिवार की समाज में बदनामी हो रही है। उनकी शिकायत पर एक मामला दर्ज किया गया और जांच की गई। वर्तमान में मामले की जांच की जा रही है।

	4.
	708/14 धारा 292(2)क, 354घ/ 506 आईपीसी एवं 66 आईटी अधिनियम, तारीख 29.08.14 पुलिस थाना जामिया नगर
	शिकायतकर्ता सुश्री अमीरूल साहनी निवासी हट्टा मीनूथोग, इम्फाल, मणिपुर (वर्तमान पता 1114, गली नं. 11, जाकिर नगर पश्चिम, दिल्ली ने सूचित किया कि उनका संबंध यूनुस अहमद नामक व्यक्ति से था, जिसने दिसम्बर, 2013 माह के दौरान उनकी नग्न तस्वीरें लेकर उन्हें उनके फेसबुक अकाउंट पर अपलोड कर दिया। वह उन्हें जान से मारने की धमकी दे रहा है और उन्हें ब्लैकमेल कर रहा है। उनकी शिकायत पर एक मामला दर्ज किया गया और मोहम्मद यूनुस अहमद पुत्र अली अहमद निवासी खोविनडक, सिवान बैंक, इम्फाल पूर्व, मणिपुर को गिरफ्तार कर लिया गया। मामले की जांच की जा रही है।


-----
